
Hakinishvara Ashtottara Sahasranama Stotra

હાકિનીશ્વરાષ્ટોત્તરસહસ્રનામસ્તોત્ર

પરનાથાષ્ટોત્તરસહસ્રનામસ્તોત્રમ્
શ્રીઆનન્દભૈરવ ઉવાચ ।
આનન્દભૈરવિ પ્રાણવલ્લભે જગદીશ્વરિ ।
તવ પ્રસાદવાક્યેન શ્રુતં નામસહસ્રકમ્ ॥ ૧ ॥
હાકિન્યાઃ કુલયોગિન્યાઃ પરમાદ્ભુતમઙ્ગલમ્  ।
ઇદાનીં  શ્રોતુમિચ્છામિ પરનાથસ્ય વાઞ્છિતમ્ ॥ ૨ ॥
સહસ્રનામયોગાઙ્ગમષ્ટોત્તરસમાકુલમ્  ।
ભ્રૂપદ્મભેદનાર્થાય હાકિનીયોગસિદ્ધયે ॥ ૩ ॥
પરનાથસ્ય યોગાધિસિદ્ધયે કુલભૈરવિ ।
કૃપયા વદ મે પ્રીતા ધર્મસિદ્ધિનિબન્ધનાત્ ॥ ૪ ॥
મમ દેહરક્ષણાય પાતિવ્રાત્યપ્રસિદ્ધયે ।
મહાવિષહરે શીઘ્રં વદ યોગિનિ વિસ્તરાત્ ॥ ૫ ॥
ત્વત્પ્રસાદાત્ ખેચરાણાં ભૈરવાણાં હિ યોગિનામ્ ।
નાથોઽહં જગતીખણ્ડે સુધાખણ્ડે વદ પ્રિયે ॥ ૬ ॥
પુનઃ પુનઃ સ્તૌમિ નિત્યે ત્વમેવ સુપ્રિયા ભવ ।
શ્રીઆનન્દભૈરવી ઉવાચ
અથ યોગેશ્વર પ્રાણનાથ યોગેન્દ્ર સિદ્ધિદ ॥ ૭ ॥
ઇદાનીં  કથયે તેઽહં નિજદેહસુસિદ્ધયે ।
સર્વદા હિ પઠસ્વ ત્વં કાલમૃત્યું વશં નય ॥ ૮ ॥
કૃપયા તવ નાથસ્ય સ્નેહપાશનિયન્ત્રિતા ।
તવાજ્ઞાપાલનાર્થાય કાલકૂટવિનાશનાત્ ॥ ૯ ॥
ભુક્તિમુક્તિક્રિયાભક્તિસિદ્ધયે તચ્છૃણુ  પ્રભો ।

નિત્યામૃતખણ્ડરસોલ્લાસનામસહસ્રકમ્ ॥ ૧૦ ॥
અષ્ટોત્તરં પ્રયત્નેન યોગિનાં હિ હિતાય ચ ।
કથયામિ સિદ્ધનામજ્ઞાનનિર્ણયસાધનમ્ ॥ ૧૧ ॥
ૐ હ્સૌ સાં પરેશશ્ચ પરાશક્તિઃ પ્રિયેશ્વરઃ ।
શિવઃ પરઃ પારિભદ્રઃ પરેશો નિર્મલોઽદ્વયઃ ॥ ૧૨ ॥
સ્વયંજ્યોતિરનાદ્યન્તો નિર્વીકારઃ પરાત્પરઃ ।
પરમાત્મા પરાકાશોઽપરોઽપ્યપરાજિતઃ ॥ ૧૩ ॥
પાર્વતીવલ્લભઃ શ્રીમાન્ દીનબન્ધુસ્ત્રિલોચનઃ ।
યોગાત્મા યોગદઃ સિદ્ધેશ્વરો વીરઃ સ્વરાન્તકઃ ॥ ૧૪ ॥
કપિલેશો ગુરુર્ગીતઃ સ્વપ્રિયો ગીતમોહનઃ ।
ગભીરો ગાધનસ્થશ્ચ ગીતવાદ્યપ્રિયઙ્કરઃ ॥ ૧૫ ॥
ગુરુગીતાપવિત્રશ્ચ ગાનસમ્માનતોજ્ઝિતઃ ।
ગયાનાથો દત્તનાથો દત્તાત્રેયપતિઃ શિવઃ ॥ ૧૬ ॥
આકાશવાહકો નીલો નીલાઞ્જનશરીરધૃક્ ।
ખગરૂપી ખેચરશ્ચ ગગનાત્મા ગભીરગઃ ॥ ૧૭ ॥
ગોકોટિદાનકર્ત્તા ચ ગોકોટિદુગ્ધભોજનઃ ।
અભયાવલ્લભઃ શ્રીમાન્ પરમાત્મા નિરાકૃતિઃ  ॥ ૧૮ ॥
સઙ્ખ્યાધારી નિરાકારી નિરાકરણવલ્લભઃ ।
વાય્વાહારી વાયુરૂપી વાયુગન્તા સ્વવાયુપાઃ ॥ ૧૯ ॥
વાતઘ્નો વાતસમ્પત્તિર્વાતાજીર્ણો વસન્તવિત્ ।
વાસનીશો વ્યાસનાથો નારદાદિમુનીશ્વરઃ ॥ ૨૦ ॥
નારાયણપ્રિયાનન્દો નારાયણનિરાકૃતિઃ  ।
નાવમાલો નાવકર્તા નાવસંજ્ઞાનધારકઃ ॥ ૨૧ ॥
જલાધારો જ્ઞેય ઇન્દ્રો નિરિન્દ્રિયગુણોદયઃ ।
તેજોરૂપી ચણ્ડભીમો તેજોમાલાધરઃ કુલઃ ॥ ૨૨ ॥
કુલતેજા કુલાનન્દઃ શોભાઢ્યો વેદરશ્મિધૃક્ ।
કિરણાત્મા કારણાત્મા કલ્પચ્છાયાપતિઃ શશી ॥ ૨૩ ॥

પરજ્ઞાની પરાનન્દદાયકો ધર્મજિત્પ્રભુઃ ।
ત્રિલોચનામ્ભોજરાજો દીર્ઘનેત્રો મનોહરઃ ॥ ૨૪ ॥
ચામુણ્ડેશઃ પ્રચણ્ડેશઃ પારિભદ્રેશ્વરો હરઃ ।
ગોપિતા મોહિતો ગોપ્તા ગુપ્તિસ્થો ગોપપૂજિતઃ ॥ ૨૫ ॥
ગોપનાખ્યો ગોધનેશશ્ચ ચારુવક્ત્રો દિગમ્બરઃ ।
પઞ્ચાનનઃ પઞ્ચમીશો વિશાલો ગરુડેશ્વરઃ ॥ ૨૬ ॥
અર્ધનારીશ્વરેશશ્ચ નાયિકેશઃ કુલાન્તકઃ ।
સંહારવિગ્રહઃ પ્રેતભૂતકોટિપરાયણઃ ॥ ૨૭ ॥
અનન્તેશોઽપ્યનન્તાત્મા મણિચૂડો વિભાવસુઃ ।
કાલાનલઃ કાલરૂપી વેદધર્મેશ્વરઃ કવિઃ ॥ ૨૮ ॥
ભર્ગઃ સ્મરહરઃ શમ્ભુઃ સ્વયમ્ભુઃ પીતકુણ્ડલઃ ।
જાયાપતિર્યાજજૂકો વિલાશીશઃ શિખાપતિઃ ॥ ૨૯ ॥
પર્વતેશઃ પાર્વણાખ્યઃ ક્ષેત્રપાલો મહીશ્વરઃ ।
વારાણસીપતિર્માન્યો ધન્યો વૃષસુવાહનઃ ॥ ૩૦ ॥
અમૃતાનન્દિતો મુગ્ધો વનમાલીશ્વરઃ પ્રિયઃ ।
કાશીપતિઃ પ્રાણપતિઃ કાલકણ્ઠો મહેશ્વરઃ ॥ ૩૧ ॥
કમ્બુકણ્ઠઃ ક્રાન્તિવર્ગો વર્ગાત્મા જલશાસનઃ ।
જલબુદ્બુદવક્ષશ્ચ જલરેખામયઃ પૃથુઃ ॥ ૩૨ ॥
પાર્થિવેશો   મહીકર્તા પૃથિવીપરિપાલકઃ ।
ભૂમિસ્થો ભૂમિપૂજ્યશ્ચ ક્ષૌણીવૃન્દારકાર્ચીતઃ ॥ ૩૩ ॥
શૂલપાણિઃ શક્તિહસ્તો પદ્મગર્ભો હિરણ્યભૃત્ ।
ભૂગર્તસંસ્થિતો યોગી યોગસમ્ભવવિગ્રહઃ ॥ ૩૪ ॥
પાતાલમૂલકર્તા ચ પાતાલકુલપાલકઃ ।
પાતાલનાગમાલાઢ્યો દાનકર્તા નિરાકુલઃ ॥ ૩૫ ॥
ભ્રૂણહન્તા પાપરાધિનાગકઃ કાલનાગકઃ ।
કપિલોગ્રતપઃપ્રીતો લોકોપકારકૃન્નૃપઃ  ॥ ૩૬ ॥
નૃપાર્ચીતો નૃપાર્થસ્થો નૃપાર્થકોટિદાયકઃ ।
પાર્થિવાર્ચનસન્તુષ્ટો   મહાવેગી પરેશ્વરઃ ॥ ૩૭ ॥

પરાપારાપારતરો મહાતરુનિવાસકઃ ।
તરુમૂલસ્થિતો રુદ્રો રુદ્રનામફલોદયઃ ॥ ૩૮ ॥
રૌદ્રીશક્તિપતિઃ ક્રોધી કોપનષ્ટો વિરોચનઃ ।
અસંખ્યેયાખ્યયુક્તશ્ચ પરિણામવિવર્જિતઃ   ॥ ૩૯ ॥
પ્રતાપી પવનાધારઃ પ્રશંસ્યઃ સર્વનિર્ણયઃ ।
વેદજાપી મન્ત્રજાપી દેવતા ગુરુરીશ્વરઃ ॥ ૪૦ ॥
શ્રીનાથો ગુરુદેવશ્ચ પરનાથો ગુરુઃ પ્રભુઃ ।
પરાપરગુરુર્જ્ઞાની તન્ત્રજ્ઞોઽર્કશતપ્રભાઃ ॥ ૪૧ ॥
તીર્ક્ષ્યો ગમનકારી ચ કાલભાવી નિરઞ્જનઃ ।
કાલકૂટાનલઃ શ્રોતઃ પુઞ્જપાનપરાયણઃ ॥ ૪૨ ॥
પરિવારગણાઢ્યશ્ચ પારાશાષિસુતસ્થિતઃ ।
સ્થિતિસ્થાપકરૂપશ્ચ રૂપાતીતોઽમલાપતિઃ ॥ ૪૩ ॥
પતીશો ભાગુરિશ્ચૈવ કાલશ્ચૈવ હરિસ્તથા ।
વૈષ્ણવઃ પ્રેમસિન્ધુશ્ચ તરલો વાતવિત્તહા ॥ ૪૪ ॥
ભાવસ્વરૂપો ભગવાન્ નિરાકાશઃ સનાતનઃ ।
અવ્યયઃ પુરુષઃ સાક્ષી ચાચ્યુતો મન્દરાશ્રયઃ ॥ ૪૫ ॥
મન્દરાદ્રિક્રિયાનન્દો વૃન્દાવનતનૂદ્ભવઃ ।
વાચ્યાવાચ્યસ્વરૂપશ્ચ નિર્મલાખ્યો વિવાદહા ॥ ૪૬ ॥
વૈદ્યો વેદપરો ગ્રન્થો વેદશાસ્ત્રપ્રકાશકઃ ।
સ્મૃતિમૂલો વેદયુક્તિઃ પ્રત્યક્ષકુલદેવતા ॥ ૪૭ ॥
પરીક્ષકો વારણાખ્યો મહાશૈલનિષેવિતઃ ।
વિરિઞ્ચપ્રેમદાતા ચ જન્યોલ્લાસકરઃ પ્રિયઃ ॥ ૪૮ ॥
પ્રયાગધારી પયોઽર્થી ગાઙ્ગાગઙ્ગાધરઃ   સ્મરઃ ।
ગઙ્ગાબુદ્ધિપ્રિયો  દેવો ગઙ્ગાસ્નાનનિષેવિતઃ  ॥ ૪૯ ॥
ગઙ્ગાસલિલસંસ્થો  હિ ગઙ્ગાપ્રત્યક્ષસાધકઃ  ।
ગિરો ગઙ્ગામણિમરો  મલ્લિકામાલધારકઃ ॥ ૫૦ ॥
મલ્લિકાગન્ધસુપ્રેમો મલ્લિકાપુષ્પધારકઃ ।

મહાદ્રુમો મહાવીરો મહાશૂરો મહોરગઃ ॥ ૫૧ ॥
મહાતુષ્ટિર્મહાપુષ્ટિર્મહાલક્ષ્મીશુભઙ્કરઃ ।
મહાશ્રમી મહાધ્યાની મહાચણ્ડેશ્વરો મહાન્ ॥ ૫૨ ॥
મહાદેવો મહાહ્લાદો મહાબુદ્ધિપ્રકાશકઃ ।
મહાભક્તો મહાશક્તો મહાધૂર્તો મહામતિઃ ॥ ૫૩ ॥
મહાચ્છત્રધરો ધારોધરકોટિગતપ્રભા ।
અદ્વૈતાનન્દવાદી ચ મુક્તો ભઙ્ગપ્રિયોઽપ્રિયઃ  ॥ ૫૪ ॥
અતિગન્ધશ્ચાતિમાત્રો નિણીતાન્તઃ પરન્તપઃ ।
નિણીતોઽનિલધારી ચ સૂક્ષ્માનિલનિરૂપકઃ ॥ ૫૫ ॥
મહાભયઙ્કરો ગોલો મહાવિવેકભૂષણઃ ।
સુધાનન્દઃ પીઠસંસ્થો હિઙ્ગુલાદેશ્વરઃ  સુરઃ ॥ ૫૬ ॥
નરો નાગપતિઃ ક્રૂરો ભક્તાનાં કામદઃ પ્રભુઃ ।
નાગમાલાધરો ધર્મી નિત્યકર્મી કુલીનકૃત્ ॥ ૫૭ ॥
શિશુપાલેશ્વરઃ કીર્તિવિકારી   લિઙ્ગધારકઃ  ।
તૃપ્તાનન્દો હૃષીકેશેશ્વરઃ પાઞ્ચાલવલ્લભઃ ॥ ૫૮ ॥
અક્રૂરેશઃ પતિઃ પ્રીતિવર્ધકો લોકવર્ધકઃ ।
અતિપૂજ્યો વામદેવો દારુણો રતિસુન્દરઃ ॥ ૫૯ ॥
મહાકાલઃ પ્રિયાહ્લાદી વિનોદી પઞ્ચચૂડધૃક્ ।
આદ્યાશક્તિપતિઃ પાન્તો વિભાધારી પ્રભાકરઃ ॥ ૬૦ ॥
અનાયાસગતિર્બુદ્ધિપ્રફુલ્લો નન્દિપૂજિતઃ ।
શીલામૂર્તીસ્થિતો રત્નમાલામણ્ડિતવિગ્રહઃ ॥ ૬૧ ॥
બુધશ્રીદો બુધાનન્દો વિબુધો બોધવર્ધનઃ ।
અઘોરઃ કાલહર્તા ચ નિષ્કલઙ્કો નિરાશ્રયઃ ॥ ૬૨ ॥
પીઠશક્તિપતિઃ પ્રેમધારકો મોહકારકઃ ।
અસમો વિસમો ભાવોઽભાવો ભાવો નિરિન્દ્રિયઃ ॥ ૬૩ ॥
નિરાલોકો બિલાનન્દો બિલસ્થો વિષભુક્પતિઃ ।
દુર્ગાપતિર્દુર્ગહર્તા દીર્ઘસિદ્ધાન્તપૂજિતઃ ॥ ૬૪ ॥

સર્વો દુર્ગાપતિવીપ્રો વિપ્રપૂજાપરાયણઃ ।
બ્રાહ્મણાનન્દનિરતો બ્રહ્મકર્મસમાધિવિત્ ॥ ૬૫ ॥
વિશ્વાત્મા વિશ્વભર્તા ચ વિશ્વવિજ્ઞાનપૂરકઃ ।
વિશ્વાન્તઃકારણસ્થશ્ચ વિશ્વસંજ્ઞાપ્રતિષ્ઠિતઃ ॥ ૬૬ ॥
વિશ્વાધારો વિશ્વપૂજ્યો વિશ્વસ્થોઽચીત ઇન્દ્રહા ।
અલાબુભક્ષણઃ ક્ષાન્તિરક્ષો રક્ષનિવારણઃ ॥ ૬૭ ॥
તિતિક્ષારહિતો હૂતિઃ  પુરુહૂતપ્રિયઙ્કરઃ ।
પુરુષઃ પુરુષશ્રેષ્ઠો વિલાલસ્થઃ કુલાલહા ॥ ૬૮ ॥
કુટિલસ્થો વિધિપ્રાણો વિષયાનન્દપારગઃ ।
બ્રહ્મજ્ઞાનપ્રદો બ્રહ્મજ્ઞાની બ્રહ્મગુણાન્તરઃ ॥ ૬૯ ॥
પાલકેશો વિરાજશ્ચ વજ્રદણ્ડો મહાસ્ત્રધૃક્ ।
સર્વાસ્ત્રરક્ષકઃ શ્રીદો વિધિબુદ્ધિપ્રપૂરણઃ ॥ ૭૦ ॥
આર્યપુત્રો દેવરાજપૂજિતો મુનિપૂજિતઃ ।
ગન્ધર્વપૂજિતઃ પૂજ્યો દાનવજ્ઞાનનાશનઃ ॥ ૭૧ ॥
અપ્સરોગણપૂજ્યશ્ચ મર્ત્યલોકસુપૂજિતઃ ।
મૃત્યુજિદ્રિપૂજિત્ પ્લક્ષો મૃત્યુઞ્જય ઇષુપ્રિયઃ ॥ ૭૨ ॥
ત્રિબીજાત્મા નીલકણ્ઠઃ ક્ષિતીશો રોગનાશનઃ ।
જિતારિઃ પ્રેમસેવ્યશ્ચ ભક્તિગમ્યો નિરુદ્યમઃ ॥ ૭૩ ॥
નિરીહો નિરયાહ્લાદઃ કુમારો રિપુપૂજિતઃ ।
અજો દેવાત્મજો ધર્મોઽસન્તો મન્દમાસનઃ ॥ ૭૪ ॥
મન્દહાસો મન્દનષ્ટો મન્દગન્ધસુવાસિતઃ ।
માણિક્યહારનિલયો મુક્તાહારવિભૂષિતઃ ॥ ૭૫ ॥
મુક્તિદો ભક્તિદશ્ચૈવ નિર્વાણપદદાનદઃ ।
નિર્વિકલ્પો   મોદધારી નિરાતઙ્કો મહાજનઃ ॥ ૭૬ ॥
મુક્તાવિદ્રુમમાલાઢ્યો મુક્તાદામલસત્કટિઃ ॥ ૭૭ ॥
રત્નેશ્વરો ધનેશશ્ચ ધનેશપ્રાણવલ્લભઃ ।
ધનજીવી કર્મજીવી સંહારવિગ્રહોજ્જ્વલઃ ॥ ૭૮ ॥

સંઙ્કેતાર્થજ્ઞાનશૂન્યો મહાસઙ્કેતપણ્ડિતઃ ।
સુપણ્ડિતઃ ક્ષેમદાતા ભવદાતા ભવાન્વયઃ ॥ ૭૯ ॥
કિઙ્કરેશો વિધાતા ચ વિધાતુઃ પ્રિયવલ્લભઃ ।
કર્તા હર્તા કારયિતા યોજનાયોજનાશ્રયઃ ॥ ૮૦ ॥
યુક્તો યોગપતિઃ શ્રદ્ધાપાલકો ભૂતશઙ્કરઃ ।
ભૂતાધ્યક્ષો ભૂતનાથો ભૂતપાલનતત્પરઃ ॥ ૮૧ ॥
વિભૂતિદાતા ભૂતિશ્ચ મહાભૂતિવિવર્ધનઃ ।
મહાલક્ષ્મીશ્વરઃ કાન્તઃ કમનીયઃ કલાધરઃ ॥ ૮૨ ॥
કમલાકાન્ત ઈશાનો યમોઽમરો મનોજવઃ ।
મનયોગી માનયોગી માનભઙ્ગો  નિરૂપણઃ ॥ ૮૩ ॥
અવ્યક્તાનન્દનિરતો વ્યક્તાવ્યક્તનિરૂપિતઃ ।
આત્મારામપતિઃ કૃષ્ણપાલકો રામપાલકઃ ॥ ૮૪ ॥
લક્ષણેશો લક્ષભર્તા ભાવતીશઃ પ્રજાભવઃ ।
ભરતાખ્યો ભારતશ્ચ શત્રુઘ્નો હનુમાન્ કપિઃ ॥ ૮૫ ॥
કપિચૂડામણિઃ ક્ષેત્રપાલેશો દિક્કરાન્તરઃ ।
દિશાંપતિદીશીશશ્ચ દિક્પાલો હિ દિગમ્બરઃ ॥ ૮૬ ॥
અનન્તરત્નચૂડાઢ્યો નાનારત્નાસનસ્થિતઃ ।
સંવિદાનન્દનિરતો વિજયો વિજયાત્મજઃ ॥ ૮૭ ॥
જયાજયવિચારશ્ચ ભાવચૂડામણીશ્વરઃ ।
મુણ્ડમાલાધરસ્તન્ત્રી સારતન્ત્રપ્રચારકઃ ॥ ૮૮ ॥
સંસારરક્ષકઃ પ્રાણી પઞ્ચપ્રાણો મહાશયઃ ।
ગરુડધ્વજપૂજ્યશ્ચ ગરુડધ્વજવિગ્રહઃ ॥ ૮૯ ॥
ગારુડીશો મન્ત્રિણીશો મૈત્રપ્રાણહિતાકરઃ ।
સિદ્ધિમિત્રો મિત્રદેવો જગન્નાથો નરેશ્વરઃ ॥ ૯૦ ॥
નરેન્દ્રેશ્વરભાવસ્થો વિદ્યાભાવપ્રચારવિત્ ।
કાલાગ્નિરુદ્રો ભગવાન્ પ્રચણ્ડેશ્વરભૂપતિઃ ॥ ૯૧ ॥
અલક્ષ્મીહારકઃ ક્રુદ્ધો રિપૂણાં ક્ષયકારકઃ ।
સદાનન્દમયો વૃદ્ધો ધર્મસાક્ષી સુધાંશુધૃક્ ॥ ૯૨ ॥

સાક્ષરો રિપુવર્ગસ્થો દૈત્યહા મુણ્ડધારકઃ ।
કપાલી રુણ્ડમાલાઢ્યો મહાબીજપ્રકાશકઃ ॥ ૯૩ ॥
અજેયોગ્રપતિઃ સ્વાહાવલ્લભો હેતુવલ્લભઃ ।
હેતુપ્રિયાનન્દદાતા હેતુબીજપ્રકાશકઃ ॥ ૯૪ ॥
શ્રુતિક્ષિપ્રમણિરતો બ્રહ્મસૂત્રપ્રબોધકઃ ।
બ્રહ્માનન્દો જયાનન્દો વિજયાનન્દ એવ ચ ॥ ૯૫ ॥
સુધાનન્દો બુધાનન્દો વિદ્યાનન્દો બલીપતિઃ ।
જ્ઞાનાનન્દો વિભાનન્દો ભાવાનન્દો નૃપાસનઃ ॥ ૯૬ ॥
સર્વાસનોગ્રાનન્દશ્ચ જગદાનન્દદાયકઃ ।
પૂર્ણાનન્દો ભવાનન્દો હ્યમૃતાનન્દ એવ ચ ॥ ૯૭ ॥
શીતલોઽશીતિવર્ષસ્થો વ્યવસ્થાપરિચાયકઃ ।
શીલાઢ્યશ્ચ સુશીલશ્ચ શીલાનન્દો પરાશ્રયઃ ॥ ૯૮ ॥
સુલભો મધુરાનન્દો મધુરામોદમાદનઃ ।
અભેદ્યો મૂત્રસઞ્ચારી કલહાખ્યો વિષઙ્કટઃ ॥ ૯૯ ॥
વાશભાઢ્યઃ પરાનન્દો વિસમાનન્દ ઉલ્બણઃ ।
અધિપો વારુણીમત્તો મત્તગન્ધર્વશાસનઃ ॥ ૧૦૦ ॥
શતકોટિશરુશ્રીદો વીરકોટિસમપ્રભઃ ।
અજાવિભાવરીનાથો વિષમાપૂષ્ણિપૂજિતઃ ॥ ૧૦૧ ॥
વિદ્યાપતિર્વેદપતિરપ્રમેયપરાક્રમઃ ।
રક્ષોપતિર્મહાવીરપતિઃ પ્રેમોપકારકઃ ॥ ૧૦૨ ॥
વારણાવિપ્રિયાનન્દો વારણેશો વિભુસ્થિતઃ ।
રણચણ્ડો રશેશશ્ચ રણરામપ્રિયઃ પ્રભુઃ ॥ ૧૦૩ ॥
રણનાથી રણાહ્લાદઃ સંગ્રામપ્રેતવિગ્રહઃ ।
દેવીભક્તો દેવદેવો દિવિ દારુણતત્પરઃ ॥ ૧૦૪ ॥
ખડ્ગી ચ કવચી સિદ્ધઃ શૂલી ધૂલિસ્ત્રિશૂલધૃક્ ।
ધનુષ્માન્ ધર્મચિત્તેશોઽચિન્નનાગસુમાલ્યધૃક્ ॥ ૧૦૫ ॥
અર્થોઽનર્થપ્રિયોઽપ્રાયો મલાતીતોઽતિસુન્દરઃ ।

કાઞ્ચનાઢ્યો હેમમાલી કાઞ્ચનશ‍ૃઙ્ગશાસનઃ  ॥ ૧૦૬ ॥
કન્દર્પજેતા પુરુષઃ કપિત્થેશોઽર્કશેખરઃ ।
પદ્મગન્ધોઽતિસદ્ગન્ધશ્ચન્દ્રશેખરભૃત્ સુખી ॥ ૧૦૭ ॥
પવિત્રાધારનિલયો વિદ્યાવદ્વરબીજભૃત્ ।
કન્દર્પસદૃશાકારો માયાજિદ્ વ્યાઘ્રચર્મધૃક્ ॥ ૧૦૮ ॥
અતિસૌન્દર્યચૂડાઢ્યો નાગચિત્રમણિપ્રિયઃ ।
અતિગણ્ડઃ કુમ્ભકર્ણઃ કુરુજેતા કવીશ્વરઃ ॥ ૧૦૯ ॥
એકમુખો દ્વિતુણ્ડશ્ચ દ્વિવિધો વેદશાસનઃ ।
આત્માશ્રયો ગુરુમયો ગુરુમન્ત્રપ્રદાયકઃ ॥ ૧૧૦ ॥
શૌરીનાથો જ્ઞાનમાર્ગી સિદ્ધમાર્ગી પ્રચણ્ડગઃ ।
નામગઃ ક્ષેત્રગઃ ક્ષેત્રો ગગનગ્રન્થિભેદકઃ ॥ ૧૧૧ ॥
ગાણપત્યવસાચ્છન્નો ગાણપત્યવસાદવઃ ।
ગમ્ભીરોઽતિસુસૂક્ષ્મશ્ચ ગીતવાદ્યપ્રિયંવદઃ ॥ ૧૧૨ ॥
આહ્લાદોદ્રેકકારી ચ સદાહ્લાદી મનોગતિઃ ।
શિવશક્તિપ્રિયઃ શ્યામવર્ણઃ પરમબાન્ધવઃ ॥ ૧૧૩ ॥
અતિથિપ્રિયકરો નિત્યો ગોવિન્દેશો હરીશ્વરઃ ।
સર્વેશો ભાવિનીનાથો વિદ્યાગર્ભો વિભાણ્ડકઃ ॥ ૧૧૪ ॥
બ્રહ્માણ્ડરૂપકર્તા ચ બ્રહ્માણ્ડધર્મધારકઃ ।
ધર્માર્ણવો ધર્મમાર્ગી ધર્મચિન્તાસુસિદ્ધિદઃ ॥ ૧૧૫ ॥
અસ્થાસ્થિતો હ્યાસ્તિકશ્ચ સ્વસ્તિસ્વચ્છન્દવાચકઃ ।
અન્નરૂપી અન્નકસ્થો માનદાતા મહામનઃ ॥ ૧૧૬ ॥
આદ્યાશક્તિપ્રભુર્માતૃવર્ણજાલપ્રચારકઃ ।
માતૃકામન્ત્રપૂજ્યશ્ચ માતૃકામન્ત્રસિદ્ધિદઃ ॥ ૧૧૭ ॥
માતૃપ્રિયો માતૃપૂજ્યો માતૃકામણ્ડલેશ્વરઃ ।
ભ્રાન્તિહન્તા ભ્રાન્તિદાતા ભ્રાન્તસ્થો ભ્રાન્તિવલ્લભઃ ॥ ૧૧૮ ॥
ઇત્યેતત્ કથિતં નાથ સહસ્રનામમઙ્ગલમ્  ।
અષ્ટોત્તરં મહાપુણ્યં સ્વર્ગીયં ભુવિ દુર્લભમ્ ॥ ૧૧૯ ॥

યસ્ય શ્રવણમાત્રેણ નરો નારાયણો ભવેત્ ।
અપ્રકાશ્યં મહાગુહ્યં દેવાનામપ્યગોચરમ્ ॥ ૧૨૦ ॥
ફલં કોટિવર્ષશતૈર્વક્તું ન શક્યતે બુધૈઃ ।
યસ્ય સ્મરણમાકૃત્ય યોગિનીયોગપારગઃ ॥ ૧૨૧ ॥
સોક્ષણઃ સર્વસિદ્ધિનાં ત્રૈલોક્યે સચરાચરે ।
દેવાશ્ચ બહવઃ સન્તિ યોગિનસ્તત્ત્વચિન્તકાઃ ॥ ૧૨૨ ॥
પઠનાદ્ધારણાજ્જ્ઞાની મહાપાતકનાશકઃ ।
આયુરારોગ્યસમ્પત્તિબૃંહિતો ભવતિ ધ્રુવમ્ ॥ ૧૨૩ ॥
સંગ્રામે ગ્રહભીતૌ ચ મહારણ્યે જલે ભયે ।
વારમેકં પઠેદ્યસ્તુ સ ભવેદ્ દેવવલ્લભઃ ॥ ૧૨૪ ॥
સર્વેષાં માનસમ્ભઙ્ગી  યોગિરાડ્ ભવતિ ક્ષણાત્ ।
પૂજાં કૃત્વા  વિશેષેણ યઃ પઠેન્નિયતઃ શુચિઃ ॥ ૧૨૫ ॥
સ સર્વલોકનાથઃ સ્યાત્ પરમાનન્દમાપ્નુયાત્ ।
એકપીઠે જપેદ્યસ્તુ કામરૂપે વિશેષતઃ ॥ ૧૨૬ ॥
ત્રિકાલં વાથ ષટ્કાલં પઠિત્વા યોગિરાડ્ ભવેત્ ।
આકાશગામિનીં  સિદ્ધિં  ગુટિકાસિદ્ધિમેવ ચ ॥ ૧૨૭ ॥
પ્રાપ્નોતિ સાધકેન્દ્રસ્તુ રાજત્વં હિ દિને દિને ।
સર્વદા યઃ પઠેન્નિત્યં સર્વજ્ઞઃ સુકુશાગ્રધીઃ ॥ ૧૨૮ ॥
અવશ્યં યોગિનાં શ્રેષ્ઠઃ કામજેતા મહીતલે ।
અજ્ઞાની જ્ઞાનવાન્ સદ્યોઽધની ચ ધનવાન્ ભવેત્ ॥ ૧૨૯ ॥
સર્વદા રાજસમ્માનં પઞ્ચત્વં નાસ્તિ તસ્ય હિ ।
ગલે દક્ષિણબાહૌ ચ ધારયેદ્યસ્તુ ભક્તિતઃ ॥ ૧૩૦ ॥
અચિરાત્તસ્ય સિદ્ધિઃ સ્યાન્નાત્ર કાર્યા વિચારણા ।
અવધૂતેશ્વરો ભૂત્ત્વા રાજતે નાત્ર સંશયઃ ॥ ૧૩૧ ॥
અરક્તચન્દનયુક્તેન હરિદ્રાકુઙ્કુમેન  ચ ।
સેફાલિકાપુષ્પદણ્ડૈર્દલસઙ્કુલવર્જિતૈઃ   ॥ ૧૩૨ ॥
મિલિત્વા યો લિખેત્ સ્તોત્રં કેવલં ચન્દનામ્ભસા ।
સ ભવેત્ પાર્વતીપુત્રઃ ક્ષણાદ્વા દ્વાદશાહનિ ॥ ૧૩૩ ॥

એકમાસં દ્વિમાસં વા ત્રિમાસં વર્ષમેવ ચ ।
જીવન્મુક્તો ધારયિત્વા સહસ્રનામકીર્તનમ્ ॥ ૧૩૪ ॥
પઠિત્વા તદ્ દ્વિગુણશઃ પુણ્યં કોટિગુણં લભેત્ ।
કિમન્યં કથયિષ્યામિ સાર્વભૌમેશ્વરો ભવેત્ ॥ ૧૩૫ ॥
ત્રિભુવનગણનાથો યોગિનીશો ધનાઢ્યો
મતિસુવિમલભાવો દીર્ઘકાલં વસેત્ સઃ ।
ઇહ પઠતિ ભવાનીવલ્લભઃ સ્તોત્રસારં
દશશતમભિધેયં જ્ઞાનમષ્ટોત્તરં ચ ॥ ૧૩૬ ।
॥ ઇતિ શ્રીરુદ્રયામલે ઉત્તરતન્ત્રે ભૈરવીભૈરવસંવાદે
પરશિવહાકિનીશ્વરાષ્ટોત્તરસહસ્રનામસ્તોત્રં સમ્પૂર્ણમ્ ॥
શ્રીરુદ્રયામલે ઉત્તરતન્ત્રે સપ્તાશીતિતનઃ પટલઃ

